
Moksha Gita

மோக்ஷகீ³தா

1ஸத்யஶோத⁴நம்

Chapter I THE SEARCH FOR TRUTH

ஶிஷ்ய உவாச ।
ப⁴க³வந் கருணாஸிந்தோ⁴ நமாமி த்வாமஹம் கு³ரோ ।
த்வமேவார்ஹஸி மே து:³க²ம் பே⁴த்தும் த்⁴வாந்தம் யதா² ரவி: ॥ 1॥
ஸம்ஸாரஸாக³ரே கோ⁴ரே பதநாந்நஷ்டசேதநம் ।
தாபத்ரயேண நிர்த³க்³த⁴ம் ஸந்த்ராயஸ்வ ச மாம் ப்ரபோ⁴ ।
யதா²ஸந்தரணீயோऽயம் ப⁴வாப்³தி: ⁴ ஶாதி⁴ மாம் ததா² ॥ 2॥
கு³ருருவாச ।
மா பை⁴ஷீர்வத்ஸ தே நாஸ்தி தத்த்வதோ மரணம் த்⁴ருவம் ।
உபாயஶ்சாஸ்தி ஸம்ஸாரஸாக³ரோத்தரணே ததா² ॥ 3॥
அம்ரு’தத்வஸ்ய ஸம்ப்ராப்தௌ பரமாநந்த³போ⁴ஜநே ।
அதஸ்த்வாமுபதே³க்ஷ்யாமி ப்³ரஹ்மவித்³யாமிமாம் ஶ‍்ரு’ணு ॥ 4॥
இதி ப்ரத²மோऽத்⁴யாய:ஸம்பூர்ண: ।

2 ப்³ரஹ்மஸ்வரூபம்

Chapter II The Nature of Brahman

கு³ருருவாச ।
அநாத்³யந்தாய ஶாந்தாய ஶுத்³தா⁴யாऽऽத்மப்ரகாஶிநே ।
ஆத்³யாசார்யாய நிர்தூ⁴தகல்மஷாயாவிகாரிணே ॥ 1॥
அதே³ஶகாலகாமாய ஸச்சிதா³நந்த³ரூபிணே ।
அக²ண்ட³ஶாஶ்வதஶ்ரேஷ்ட²நிர்கு³ணப்³ரஹ்மணே நம: ॥ 2॥
ப்ராணேந்த்³ரியமநோதே³ஹஜக³தாமாஶ்ரயோ ஹி யத் ।

மோக்ஷகீ³தா

வேத³யோநிஸ்ததா²ஸர்வவ்யாபகம் ஸர்வஹ்ரு’த்³க்³ரு’ஹம் ॥ 3॥
அவர்ணரஸக³ந்த⁴ம் ச நாமரூபவிவர்ஜிதம் ।
தத்தத்த்வம் பரமம் கிஞ்சித்ஸாது⁴ ஶஶ்வத்ப்ரகாஶதே ॥ 4॥
அநஶ்வரமஜம் பீ⁴திக்ஷயஸஞ்சாரவர்ஜிதம் ।
அநிர்வாச்யம் பரம் தத்த்வமப்ரமேயம் ச கிஞ்சந ।
புராணமத்³விதீயம் யத்தஜ்ஜாகா³ர்யேவ நாபரம் ॥ 5॥
யந்ந ஹஸ்வம் ந வா தீ³ர்க⁴ம் நாபீயத்தாவதே³வ நோ ।
ந க்ரு’ஷ்ணம் நாபி வா ஶுக்லம் ந ஸ்தூ²லம் நாபி வா க்ரு’ஶம் ।
ந ஸாது⁴ வா சாஸாது⁴ தத்³ப்³ரஹ்மேதி விபு³த்⁴யதாம் ॥ 6॥
யந்ந ஸூக்ஷ்மம் ந வா ஸாந்த்³ரம் யஸ்ய ஜாதிர்ந நாம வா ।
விதே³ஹமமரம் யச்சாநவாங்மநஸகோ³சரம் ।
யச்ச நைதி விபர்யாஸம் தத்³ப்³ரஹ்மேதி விபு³த்⁴யதாம் ॥ 7॥
ஸ்தூ²லஸூக்ஷ்மஶரீராப்⁴யாம் ததா² காரணவிக்³ரஹாத் ।
பி⁴ந்நம் ஹ்ரஹ்ம ஸதா³முக்தம் க³திகர்மவிவர்ஜிதம் ॥ 8॥
அநிர்வாச்யம் க²லு ப்³ரஹ்ம யதோ நிர்வசநம் விது:³ ।
நிராகரணமஸ்யைவ நிஷேதா⁴லிர்ந நேத்யத: ॥ 9॥
ஸமர்த²ம் கேவலம் தஸ்ய ப்³ரஹ்மணோ ஹி நிரூபணம் ।
ஶ்ருதிஶீர்ஷமிமம் மார்க³ம் ஹேதோரஸ்மாத்ஸமஶ்நுதே ॥ 10॥
இதி த்³விதீயோऽத்⁴யாய:ஸம்பூர்ண: ।

3 மாயாஸ்வரூபம்

Chapter III The Nature of Maya

கு³ருருவாச ।
மாயாம் நாமேஶ்வரஸ்யாஹுருபாதி⁴ம் ப்³ரஹ்மணஸ்து ஸா ।
ஸ்வகீயேந விப⁴ர்த்யத்³தா⁴ லீலாமாஶ்சர்யகாரிணீ ॥ 1॥
ஸேயம் மாயாऽஸதீ நைவ யதோ ந: ப்ரதிபா⁴ஸதே ।
ஸதீயம் நாபி யஜ்ஜ்ஞாநோத³யே நஶ்யதி ஸத்வரம் ॥ 2॥
ஏவம் மாயா ஹி தச்ச²ப்³த³வாச்யா நைவ ப்ரகீர்த்யதே ।

மோக்ஷகீ³தா

ஸைஷாऽநிர்வசநீயம் ஹி பா⁴நம் கிஞ்சந கத்²யதே ॥ 3॥
ஸா மாயா வர்ணநாதீதா ஸத³ஸத்³ப்⁴யாம் விலக்ஷணா ।
அநிர்வாச்யோச்யதே நூநமநாதி³ர்பா⁴வரூபயோ: ॥ 4॥
அநாதி³ரபி ஸாந்தேயம்ரு’ஷேரேவாத்மவேதி³ந: ।
ஶுத்³த⁴ஸத்த்வஸ்வரூபாம் தாம் மாயாமாஹுர்மநீஷிண: ॥ 5॥
மாயாம் விஜித்ய யோ மர்த்ய ஆத்மஜ்ஞாநம் து விந்த³தே ।
ஸ ஏவ ப்ரப⁴வேத்தஸ்யா ஜ்ஞாதுமுத்தா²நஸம்லயௌ ॥ 6॥
விஷயா பஞ்ச பூ⁴தாநி தந்மாத்ராண்யவதா⁴ரய ।
உத்பாதீ³நீதி மாயாயா விகாரா வேதி தத்த்வத: ॥ 7॥
தூ⁴மேந மநுஜை:ஸத்தா யதா²க்³நேரநுமீயதே ।
ததா²ஸத்தா ச மாயாயாஸ்தந்நாநாவ்யக்திபி⁴ர்நநு ॥ 8॥
மாயா மநோமயீ ப்ரோக்தா யா ஸ்ரு’ஜத்யஸக்ரு’த்³ப்⁴ரமாந் ।
நாநாரூபாம்ஶ்ச ஸர்வத்ர ஸர்வம் வ்யாப்நோதி நிஶ்சிதம் ॥ 9॥
யதா³ தே நிஹதம் சித்தம் ஸவிசாரவிவேசநை: ।
ததா³ப்ரப்⁴ரு’தி மாயா த்வாம் பீட³யத்யேவ நோ த்³ரு’ட⁴ம் ॥ 10॥
விஷயாந் போ⁴க்துகாமம் தந்மாயாபீ³ஜம் ஸ்ம்ரு’தம் மந: ।
அதோ மநோ நிஹந்தவ்யம் தத்ப்ரணாஶாய ஸுவ்ரத: ।
அதி⁴க³த்ய பராம் ஶாந்திம் ப்³ரஹ்மஜ்ஞாநம் ததை³ஷ்யஸி ॥ 11॥
இதி த்ரு’தீயோऽத்⁴யாய:ஸம்பூர்ண: ।

4அவித்³யாஸ்வரூபம்

Chapter IV The Nature of Avidya

கு³ருருவாச ।
அவித்³யா மலிநம் ஸத்த்வம் ஜீவாத்மோபாதி⁴ருச்யதே ।
தஸ்ய காரணமூர்தி:ஸா கோஶஶ்சாநந்த³துந்தி³ல: ॥ 1॥
அவித்³யா ஸ்யாத³ஸத்³போ³தோ⁴ யேந ஜீவோऽவக³ச்ச²தி ।
அஜ்ஞோ பு³த்³தி⁴ம் தநும் ஶுத்³தா⁴ம் ஸுக²யோநிம் ச ஶாஶ்வதீம் ॥ 2॥
ஸ்வேச்ச²யா ச யதா² ராஜா நாடகே பி⁴க்ஷபூ⁴மிகாம் ।

ஆத⁴த்தே ஸச்சிதா³நந்த³ப்³ரஹ்மாயம் ஜீவபூ⁴மிகாம் ।
ஜக³ந்நாடகரங்கே³ऽஸ்மிம்ஸ்ததா²லீலாகுதூஹலாத் ॥ 3॥
பாண்டு³ரம் புருஷோ வஸ்து காமலாபீடி³தோ யதா² ।
பீதம் பஶ்யத்யவித்³யாதஸ்ததா²ऽऽத்மாநம் ஸ விக்³ரஹம் ॥ 4॥
ஆத்மபோ³தோ⁴த்³க³மே தாத ஸைவாऽவித்³யா விநஶ்யதி ।
அதோऽவித்³யா விநாஶோ ஹி ப்³ரஹ்மாஸ்பத³முதீ³ர்யதே ॥ 5॥
யதா²ऽऽத³ர்ஶோ மலேநாந்த்⁴யம் யாதி தத்³வத³வித்³யயா ।
ப்³ரஹ்மாऽऽவ்ரு’தம் ததோ மர்த்யா விமுஹ்யந்தி முஹுஸ்தயா ॥ 6॥
இந்த்³ரியாணி மநோऽஹந்தா பு³த்³தி⁴ர்வர்ஷ்மேத்யமூநி ச ।
கார்யாணி வித்³த்⁴யவித்³யாயாஸ்ததஸ்தத்காரணம் ஜஹி ।
கார்யாணி ஸ்வயம்ரு’ச்ச²ந்தி ப்ரணாஶம் காரணாத்யயே ॥ 7॥
இதி சதுர்தோ²ऽத்⁴யாய:ஸம்பூர்ண: ।

5 விஶ்வஸ்வரூபம்

Chapter V - The nature of the Universe

கு³ருருவாச ।
நாமரூபாத்மகம் சைதத்³விஶ்வமஜ்ஞாநமூலகம் ।
வித்³தி⁴ தத்³விலயம் யாதி ஸ்வாத்மபோ³தா⁴ர்யமோத³யே ।
ஆத்மபி⁴ந்நமஸத்³விஶ்வம் மரீசிஸ்வப்நஸந்நிப⁴ம் ॥ 1॥
ரஜ்ஜ்வாமத்⁴யாஸ்யதே ஸர்ப: ஶுக்தௌ ச ரஜதம் யதா² ।
ஸ்தா²ணௌ சௌரோऽப்⁴ரவ்ரு’ந்தே³ பூர்ம்ரு’க³த்ரு’ஷ்ணாஸு சோத³கம் ।
க³க³நே நீலிமா சைவ ப்³ரஹ்மண்யாரோப்யதே ஜக³த் ॥ 2॥
ஜலமேவ யதா² சோர்மிபே²நபு³த்³பு³த³ரூபத: ।
விவர்ததே ஸுவர்ணம் ச கர்ணிகாவலயாத்மநா ॥ 3॥
ம்ரு’தே³வமத்ரகும்பா⁴தி³ரூபதஸ்தந்தவோ யதா² ।
வஸ்த்ரோத்தரீயகௌபீநகஞ்சுகாத்³யாத்மநாநக⁴ ।
ததா² ப்³ரஹ்மைகமேவாத்ர விஶ்வரூபம் பி³ப⁴ர்தி ஹி ॥ 4॥
பா⁴வயந்த்யர்ப⁴கா தா³ருத்³விபம் ஸத்யம் ஹி யூத²பம் ।

ப்ரௌடா⁴ஸ்து தத³ஸத்யத்வம் ஜாநதே பா³லிஶாஸ்ததா² ॥ 5॥
அநாத்மமாத்ரமீக்ஷந்தே கிந்து பஶ்யந்தி பண்டி³தா: ।
கேவலம் ப்³ரஹ்ம ஸர்வத்ர விவேகோऽஸ்யாயமாத்³த³த: ॥ 6॥
தத்த்வம் ஜாநீஹி யத்க்ரு’த்ஸ்நம் விஶ்வம் ப்³ரஹ்மண்யவஸ்தி²தம் ।
மாயயா தத்³ப³ஹிர்பா⁴தி வபுஸ்தே முகுரே யதா² ॥ 7॥
ஸ்வப்நத்³ரு’ஷ்டம் யதா² வஸ்து ப்ரபோ³தே⁴ நேக்ஷதே நர: ।
ஜீவந்முக்தஸ்ததா² விஶ்வம் ப்³ரஹ்மஜ்ஞாநே ப்ரதிஷ்டி²தே ॥ 8॥
இதி பஞ்சமோऽத்⁴யாய:ஸம்பூர்ண: ।

6 மநஸ:ஸ்வரூபம்

Chapter VI The Nature of the Mind

கு³ருருவாச ।
ஸ்ரஷ்டும் ஸம்ஹர்துமப்யேதந்நிமேஷேணாக²லம் ஜக³த் ।
மந: ஶக்நோத்யதோ ஹீத³ம் விசாரேண ஜஹி த்³ருதம் ।
வாஸநாஹநநேநைவம் தச்சாஞ்சல்யஜயேந ச ॥ 1॥
மநோ ஹி வாஸநாபுஞ்ஜம் ப்³ருவதே தத்த்வவேதி³ந: ।
ஜநயந்தி ச தா ப³ந்த⁴ம் வாஸநாஸ்தத்³வத⁴ஸ்தத: ॥ 2॥
விமுக்திமிச்ச²தாவஶ்யம் கார்ய:ஸர்வாத்மநா பு⁴வி ।
வாஸநாஸு விநஷ்டாஸு ப்ரதீ³ப இவ விந்த³தே ।
உபபு⁴க்தாகி²லஸ்நேஹோ மந: ஶாந்திமநுத்தமாம் ॥ 3॥
யதா²ऽऽத்மந: க்ரு’மி: கோஶே ப³த்⁴யதேऽந்தஸ்ததா² நர: ।
ஸம்ஸாராக்²யமஹாஜாலே ஸங்கல்பைர்வாஸநாக³ணை: ॥ 4॥
சஞ்சலம் மந ஏவேஹ ப³லவாநாத்மநோ ரிபு: ।
ஸ்ரு’ஜத்யஸங்க்²யஸங்கல்பவாஸநாஸ்தத்ஸ்வவ்ரு’த்திபி:⁴ ।
அதோ ப்³ரஹ்மவிசாரேண ஜஹி தாஸ்த்வம் நிரந்தரம் ॥ 5॥
த்³வைதவ்ரு’த்திஷ்வலுப்தாஸு ப்³ரஹ்ம பா⁴தி ந சேதஸ: ।
அதோ நாஶய தா:ஸர்வா ப்³ரஹ்மதேஜோऽபி⁴வ்ரு’த்³த⁴யே ॥ 6॥
ஸர்வோபத்³ரவயோநேஶ்சாऽஹங்க்ரு’தேராஸ்பத³ம் மந: ।

அஹங்காரவிநாஶே து மநோநாஶ: ப்ரஸித்³த்⁴யதி ।
மநோநாஶே ஹ்யஹங்காரநாஶ:ஸஞ்ஜாயதே த்⁴ருவம் ॥ 7॥
மமதா தவதா சேதி மந:ஸ்ரு’ஷ்டிருபே⁴ அபி ।
விசாரேண ஹதே சித்தே நஶ்யந்தீத்³ரு’ஶபா⁴வநா: ।
நிபோ³த⁴ வத்ஸ மநஸ: ப்ரணாஶோ மோக்ஷ ஏவ ஹி ॥ 8॥
ஸங்கல்பநாஶமேவாஹு:ஸார்த²ம் சித்தலயம் பு³தா: ⁴ ।
அபுநர்ப⁴வமுத்ஸாத³ம் ஸங்கல்பாநாம் மநீஷிண: ।
அக்ஷரம் பா⁴ஸ்வரம் சாஹுரவர்ண்யம் ப்³ரஹ்மண: பத³ம் ॥ 9॥
விஶோத்⁴யதே யதா² ஹேம பாவகேந ததா² மந: ।
த்⁴யாநாக்³நிநா ஹி நிர்த³க்³த⁴ம் நிர்மலம் தாத ஜாயதே ॥ 10॥
இதி ஷஷ்டோऽத்⁴யாய:ஸம்பூர்ண: ।

7ஸாத⁴நாப்ரணாலி:

Chapter VII The Process of Sadhana

கு³ருருவாச ।
ஆச்சா²த்³யதே யதா² வஹ்நிர்ப⁴ஸ்மநா ச க்ரு’பாணக: ।
கோஶேந ச ரவிமேதை⁴ர்க³ர்ப⁴ஶ்சோல்பே³ந ஹீரக: ।
ம்ரு’தா³ தல்பஶ்ச²தே³நைவம் ப்³ரஹ்ம மாம்ஸாஸ்தி²பி⁴ர்வ்ரு’தம் ॥ 1॥
யதா³பநீயதே ப⁴ஸ்ம ததா³க்³நி:ஸாது⁴ த்³ரு’ஶ்யதே ।
யதா³ப்⁴ராணி நிரஸ்யந்தே ததா³ऽऽதி³த்ய: ப்ரகாஶதே ॥ 2॥
யதா³பநீயதே கோஶ: க்ரு’பாணோ த்³ரு’ஶ்யதே ததா³ ।
யதா³ஸ்தரணமுத்ஸ்ரு’ஷ்டம் ததா³ தல்போ நு த்³ரு’ஶ்யதே ॥ 3॥
ததை²வாஜ்ஞாநஸம்வாரே நிரஸ்தே ப்³ரஹ்மரோதி⁴நி ।
ப்³ரஹ்மபோ³தே⁴ந ஸம்பா⁴ஸ்வத்³ப்³ரஹ்மஸாக்ஷாத்க்ரு’திர்ப⁴வேத் ॥ 4॥
து³க்³தே⁴ ந நவநீதம் த்வம் வ்யாபகம் பரிபஶ்யஸி ।
ததே³வ லப⁴ஸே கிந்து மதி²தே பயஸி ஸ்வயம் ॥ 5॥
ததா² ந ப்³ரஹ்ம ஶக்நோஷி ஸந்த்³ரஷ்டம் சர்மசக்ஷுஷா ।
த்⁴யாநேந த்³ரக்ஷ்யஸி ப்³ரஹ்ம ஸர்வவ்யாபி த்வஸம்ஶயம் ॥ 6॥

ஸ்வீயமாதே⁴ஹி சித்தம் ச நிரஸ்தாகி²லகல்மஷம் ।
அவஸாத³ய ஸம்ப³ந்தா⁴ந் மநஸோ பா³ஹ்யவஸ்துபி:⁴ ॥ 7॥
ஸமூலம் ஜஹி காமாம்ஶ்ச ஸங்கல்பாம்ஸ்த்யஜ ஸர்வஶ: ।
விநாஶயாகி²லாஸ்த்ரு’ஷ்ணா ப்³ரஹ்மத்⁴யாநைகமாநஸ: ।
அவர்ண்யப்ரப⁴மத்³வைதம் ப்³ரஹ்மபீட²ம் ததை³ஷ்யஸி ॥ 8॥
அபி தத்த்வமஸீத்யஸ்ய மஹாவாக்யஸ்ய தத்த்வத: ।
அர்த² பு³த்⁴யஸ்வ ஜிஜ்ஞாஸோ ஸ ஸ்யாநி:ஶ்ரேயஸாய தே ॥ 9॥
ப்³ரஹ்மாத்மைக்யாநுபூ⁴திஶ்ச மஹாவாக்யோத்³ப⁴வா புந: ।
ஸம்ஸாரஸாக³ரோத்தாரே தாத நௌகாயதே க²லு ॥ 10॥
ஸமத்³ரு’ஷ்ட்யா விவேகேந ஸத்ஸங்கே³ந ஸ்தி²ரேண ச ।
சித்தேந ந தத்³விசாரேண ஸுலப⁴ம் பரமம் பத³ம் ॥ 11॥
யத்³பா⁴வயதி சித்தேந நர:ஸர்வாத்மநா ஸதா³ ।
ததே³வ ஜாயதே ஶீக்⁴ரம் யதா² கீடோ ம்ரு’தா³லயே ॥ 12॥
ஸ்தி²ராஸநே ஸமாஸீநோ நியம்யேந்த்³ரியஜாலகம் ।
பஞ்சகோஶாநதிக்ரம்ய ஶாந்தோ த்⁴யாய ச ஸந்ததம் ॥ 13।
ஸ்வயம்ப்ரகாஶமேவாஹம் ஸச்சிதா³நந்த³கோऽத்³வயம் ।
ப்³ரஹ்மாஸ்ம்யாதா⁴ரபூ⁴தம் ச விஶ்வகோஶஸமூஹயோ: ॥ 14॥
இத்யேவம் ப்³ரஹ்மாஸ்ம்யாபா⁴வம் த்வம் தைலதா⁴ராநிப⁴ம் குரு ।
ஸ்நாயந்நஶ்நந் ஶ்வஸந் க³ச்ச²ந் ஸ்வபந் க்ரீட³ம்ஶ்ச ஸம்லபந் ॥ 15॥
யாவத்³ப்³ரஹ்மாவபோ³த⁴ம் ஹி விந்த³ஸே தாவதா³சர ।
விசாரம் ப்³ரஹ்மணோऽப்யேவம் ஸத்³வ்ரு’த்தம்ரு’ஷிஸங்க³திம் ॥ 16॥
அஹம்ப்³ரஹ்மாஸ்மிவாக்யஸ்ய த்⁴யாயம் த்⁴யாயமநுத்தமம் ।
யத³ர்த²ம் ஸததம் ப்³ரஹ்மாகாரவ்ரு’த்திம் ச புஷ்யஸி ॥ 17॥
ஆத்மாந்த:கரணாச்சு²த்³த⁴ஸத்த்வாத்தர்ஹி ப்ரஸித்³த⁴யதி ।
ப்³ரஹ்மஜ்ஞாநம் ஸ்வயம் ஸர்வநிக³மாகி²லஶீர்ஷகம் ॥ 18॥
ஓமித்யேகாக்ஷரம் ப்ராஹு: ப்ரதீகம் ப்³ரஹ்மண: பரம் ।
ததே³வ வ்யாஹ்ரு’தி: ஶக்தேஸ்த்ரயீஸாரஶ்ச விஶ்ருத: ॥ 19॥
நிர்ப⁴யாமரதாதீரப்ராபணே தரணிஶ்ச தத் ।

த்⁴யாயதோ ப⁴க்திபா⁴வேந ப்ரணவம் வத்ஸ ஸர்வதா³ ॥ 20॥
அப்⁴யாஸேநாத்மநோ ப்³ரஹ்மவிசாரம் ஸஹஜம் குரு ।
ததை³வ தே மநஸ்திஷ்டே²தா³த்மநோ நிபுணம் வஶே ।
நஶ்யந்தி மநஸோ ப்³ரஹ்மவிசாரேண மலாநி ஹி ॥ 21॥
கோऽஹம் குதோ ஜக³ஜ்ஜாதம் கத²ம் ஜந்மம்ரு’தீ புந: ।
ப³ந்த⁴மோக்ஷௌ ச காவேவம் மீமாம்ஸாமநிஶம் குரு ।
ததா³ஹி ஶாஶ்வதாநந்த³பத³ம் யாஸ்யஸி சாக்ஷதம் ॥ 22॥
யதி³ தே ப்³ரஹ்மஸம்லிப்ஸா லக்ஷ்யத்ரு’ஷ்ணாம் விநாஶய ।
தூ³ரீகரோஷி சாத்மாநம் விஷயேப்⁴யோ யதா² யதா² ।
ததா² ததா² த்வயி ப்³ரஹ்மதேஜோ வத்ஸ ப்ரதீ³ப்யதே ॥ 23॥
ராக³த்³வேஷருஷாऽஹதாமாநைர்யதி³ ந முச்யஸே ।
பத்³மாத்³யாஸந ஸம்விஷ்டோऽப்யேகாஹம் நைவ ஶக்நுயா: ।
ஸமாதி⁴ம் தர்ஹி நிர்வேஷ்டம் கதா³பீஹ நிபோ³த⁴ தத் ॥ 24॥
விலாபய வசஶ்சித்தே சித்தம் பு³த்³தௌ⁴ ச ஶேமுஷீம் ।
தத்ஸாக்ஷிணி பராம் ஶாந்திமுபபு⁴க்ஷ்வ தத: பரம் ॥ 25॥
ஸந்நியம்யேந்த்³ரியக்³ராமம் ஸதோ³த்³யத்³பா⁴வநாம் ஜஹி ।
நிமஜ்ஜய மநோऽந்தஸ்தே² ப்³ரஹ்மண்யேவமதந்த்³ரித: ।
யேநாநுப⁴விதும் ஸ்வஸ்ய ப்³ரஹ்மணைக்யம் த்வமர்ஹஸி ॥ 26॥
சது:ஸாத⁴நஸம்பத்யா யுக்தோ வாசம் நியம்ய ச ।
ஸம்ஹ்ரு’த்ய ஸகலா ஆஶா: ஶ‍்ரு’ணு வேத³ஸரஸ்வதீம் ।
விசிந்தய ஶ்ருதம் ஸம்யக்³த்⁴யாயம்ஶ்சைஹ்யாத்மவேத³நம் ॥ 27॥
நிர்விகல்பே ஸமாதௌ⁴ ஹி ஸுபோ³த⁴ம் ப்³ரஹ்ம நிஶ்சிதம் ।
ப்³ரஹ்மண்யேவ விலீநே ஸ்யாத்ஸமாதி: ⁴ ஶுத்³த⁴மாநஸே ॥ 28॥
பரே ப்³ரஹ்மணி விஜ்ஞாதே நிர்விகல்பஸமாதி⁴நா ।
பி⁴த்³யதே ஹ்ரு’த³யக்³ரந்தி:² காமோऽவித்³யா ச கர்ம ச ॥ 29॥
விநா ஸம்பூர்ணவைராக்³யாத்ஸமாதி⁴ஸ்தே ந ஸித்³த்⁴யதி ।
ஸமாதி⁴ம் சாத்மநோ போ³தோ⁴ விநா தே நைவ ஜாயதே ।
அந்தரா சாத்மஸம்வேத³ம் ஸம்யங்மோக்ஷோ ந ஸித்³த்⁴யதி ॥ 30॥

இதி ஸப்தமோऽத்⁴யாய:ஸம்பூர்ண: ।

8 ஜ்ஞாநாஜ்ஞாநஸ்வரூபம்

Chapter VIII Ignorance and Wisdom

கு³ருருவாச ।
அஹம் காயோ மதீ³யோऽயம் தே³ஹஶ்சேயம் ஸதீ மம ।
புத்ரோऽஸௌ மே ச விப்ரோऽஹம் ஸ்தூ²லோऽஹம் பண்டி³தோऽப்யஹம் ।
க்ரு’ஷ்ணோऽஹமிதி மந்யேத ய:ஸ ப³த்³தோ⁴ऽஜ்ஞ ஏவ ச ॥ 1॥
நாஹம் தே³ஹஸ்த்வஹம் ஸர்வவ்யாப்யமயோऽவிகார்யஹம் ।
அக²ண்ட³ஶ்ச ஸ்வதந்த்ரோऽஸ்மி ஸச்சிதா³நந்த³ ஏவ ச ॥ 2॥
ஸ்வயம்பூ⁴ர்ப்³ரஹ்ம சாஸ்மீதி யோ பா⁴வயதி தத்த்வவித் ।
ஸ ஜ்ஞாநீ ச மஹர்ஷிஶ்ச ஸ முக்தோ ப⁴வப³ந்த⁴நாத் ॥ 3॥
கர்மாகார்ஷமித³ம் சாஹம் ஸோऽஹம் யாமி ஸுராலயம் ।
உபாபு⁴ஜீத்³ரு’ஶாந் போ⁴கா³ந் இதி யோ வேத்தி ஸோऽபு³த: ⁴ ॥ 4॥
நாஹம் கர்தா ந போ⁴க்தாபி ஸாக்ஷீ கேவலமஸ்மி து ।
கரோதி ப்ரக்ரு’தி: கர்மேத்யாஹ ய:ஸ ரு’ஷிர்பு³த: ⁴ ॥ 5॥
இதி அஷ்டமோऽத்⁴யாய:ஸம்பூர்ண: ।

9 பஞ்சகோஶ:

Chapter IX The Five Sheaths

கு³ருருவாச ।
அஸாவந்நமய: கோஶ: பஞ்சபூ⁴தாத்மக:ஸ்ம்ரு’த: ।
ஆத்³யந்தவாந் ஜட:³ கார்யஸ்தத்த்வம் ந ப்ராணகோஶக: ॥ 1॥
மலஸாந்த்³ரோऽப்யதோ ந த்வம் கோஶோऽயம் பார்தி²வாங்க³ப்⁴ரு’த் ।
த்வமஸ்ய வர்ஷ்மண:ஸாக்ஷீ தத்³ரஹஸ்யமித³ம் ஶ‍்ரு’ணு ।
நாஹம் ஶரீரமேவாஸ்மி ப்³ரஹ்மாஹம் கேவலம் த்விதி ॥ 2॥
அத² ப்ராணமய: கோஶோ ரஜோகு³ணஸமுத்³ப⁴வ: ।
ஆக³ந்தவாந் ஜட³ கார்யஸ்தத்த்வம் ந ப்ராணகோஶக: ॥ 3॥

அஸ்ய கோஶஸ்ய ஸாக்ஷீ த்வம் தத்³ரஹஸ்பமித³ம் ஶ‍்ரு’ணு ।
நாஹ ப்ராணமய: கோஶோ ப்³ரஹ்மாஹம் கேவலம் த்விதி ॥ 4॥
யோऽயம் மநோமய: கோஶ:ஸ ச ஸத்வகு³ணோத்³ப⁴வ: ।
ஆத்³யந்தவாந் ஜட:³ கார்யஸ்தத்த்வம் நைவ மநோமய: ॥ 5॥
அஸ்ய கோஶஸ்ய ஸாக்ஷீ த்வம் தத்³ரஹஸ்யமித³ம் ஶ‍்ரு’ணு ।
நாஹம் மநோமய: கோஶோ வஹ்மாஹம் கேவலம் த்விதி ॥ 6॥
யோ விஜ்ஞாநமய: கோஶ: ஸோऽபி ஸத்த்வகு³ணோத்³ப⁴வ: ।
ஆத்³யந்தவாந் ஜஹ: கார்யஸ்த்வம் விஜ்ஞாநமயோ ந தத் ॥ 7॥
அஸ்ய கோஶஸ்ய ஸாக்ஷீ த்வம் தத்³ரஹஸ்யமித³ம் ஶ‍்ரு’ணு ।
நாஹம் விஜ்ஞாநகோஶோ ஹி ப்³ரஹ்மாஹ கேவலம் த்விதி ॥ 8॥
ய ஆநந்த³மய: கோஶ:ஸ ச ப்ரக்ரு’திஸம்ப⁴வ: ।
அவித்³யாகர்மஜந்யோऽபி வ்யபி⁴சாரிகு³ணாந்வித: ॥ 9॥
ஜட³ஶ்சாயம் த்வமாநந்த³கோஶோ நைவ ப⁴வஸ்யத: ।
அஸ்ய கோஶஸ்ய ஸாக்ஷீ த்வம் தத்³ரஹஸ்யமித³ம் ஶ‍்ரு’ணு ।
நாஹமாநந்த³கோஶோऽபி ப்³ரஹ்மாஹம் கேவலம் த்விதி ॥ 10॥
இதி நவமோऽத்⁴யாய:ஸம்பூர்ண: ।

10 ஜீவநமுக்திரவஸ்தா²

Chapter X The State of Jivanmukti

கு³ருருவாச ।
பதே³ऽக்ஷரே துரீயே யோ ஜீவந்முக்த: ப்ரதிஷ்டி²த: ।
ஸுக²து:³கா²தி³பி⁴ர்த்³வந்த்³வைர்ந கதா³பி ஸ பீட்³யதே ॥ 1॥
ஆத்மீயஸச்சிதா³நந்த³ஸ்வரூபேऽநாரதம் ஸ ஹி ।
விஶ்ராம்யாதிதராமேவம் ஸுகே²நாத்மேச்ச²யாடதி ॥ 2॥
ஶரீரத்ரிதயாத்கோஶபஞ்சகாத³ப்யஹம் பர: ।
அவஸ்தா²த்ரயஸாக்ஷீ ச ஶுத்³த⁴சைதந்யகேவல: ।
இத்யேவ ஸாது⁴ஸம்வித்தே ஜீவந்நபி விமுக்திபா⁴க் ॥ 3॥
ஆத்மைவ ஸர்வபூ⁴தாநீத்யேவம் யஸ்து விஜஜ்ஞிவாந் ।

ஜீவந்முக்தஸ்ய தஸ்யர்ஷேர்மோஹ: ஶோகோ ந கோऽபி வா ।
ந வித்³யதே த்³விதீயோऽபி யதஸ்தஸ்ய மஹாத்மந: ॥ 4॥
நிர்த³க்³த⁴ஸர்வகாமோ யோ நிஹதாஹங்க்ரு’திர்யதி: ।
அரூபபே⁴த³த்³ரு’க் ஶாந்த:ஸர்வபூ⁴தேஷு ய:ஸம: ।
மாயாऽஜ்ஞாநதமோமுக்த:ஸ பரம் பா⁴ஸதே மஹாந் ॥ 5॥
ஜீவந்முக்த:ஸதா³நந்தே³ பரப்³ரஹ்மண்யவஸ்தி²த: ।
நிருத்³த⁴சித்தவ்ரு’த்திஶ்ச ஸ்ப²டிகஸ்வச்ச²மாநஸ: ।
ஸோऽஹந்த்வம்பே⁴த³பா⁴வைஶ்ச நோபலிப்த: கதா³சந ॥ 6॥
விமுக்தோ யோ யதீந்த்³ரஶ்ச ஜிதாஜ்ஞாநமஹாரிபு: ।
ஸதா³நந்த³ரஹஸ்யஜ்ஞ:ஸ கரார்பிதபை⁴க்ஷ்யபு⁴க் ।
மூலேஷு ஶாகி²நா சாபி ஸ்வபித்யாநந்த³நிர்ப⁴ர: ॥ 7॥
ஸ மஹர்ஷிர்ந லோகஸ்ய ஸ்துதிநிந்தே³ஸமீக்ஷதே ।
யஸ்யாபி தாட்³யமாநஸ்ய ஶாந்தமேவ மந:ஸ்தி²தம் ॥ 8॥
அநுக்³ரு’ஹ்ணதி ய: பாபாநாத்மபீடா³கராந்முதா³ ।
ஸர்வத்ர கேவலம் ஸ்வீயமாத்மாநம் சாநுபஶ்யதி ॥ 9॥
யஸ்ய து:³கே²ஷ்வநுத்³விக்³நம் ஸுகே²ஷ்வப்ரமதோ³ஜ்ஜ்வலம் ।
மநஶ்ச ஸோऽப்யஸந்தே³ஹம் ஜீவந்முக்த: ப்ரகீர்த்யதே ।
மநஸ்தஸ்ய ப்ரஶாந்தம் ச ப்³ரஹ்மாத்மைக்யாநுபா⁴வத: ॥ 10॥
ஜீவந்முக்தோ ஹி ஸம்ஸ்காரரூபம் ஜாநாதி விக்³ரஹம் ।
விதே³ஹமுக்திபா⁴க³ந்யோ நேதி பே⁴த³ம் நிபோ³த⁴ தம் ॥ 11॥
இதி த³ஶமோऽத்⁴யாய:ஸம்பூர்ண: ।

11 ப்³ரஹ்மோபதே³ஶ:

Chapter XI Brahma-Upadesha

கு³ருருவாச ।
ந த்வம் க்ஷரமித³ம் கா³த்ரம் நாபீத³ம் சஞ்சலம் மந: ।
நாபீந்த்³ரியாணி பு³த்³தி⁴ர்நோ நாபி காரணவிக்³ரஹ: ।
த்வம் வ்யாபகாக்ஷரம் ப்³ரஹ்மேதீத³ம் பு³த்³த⁴வைதி⁴ முக்திபா⁴க் ॥ 1॥

த்வம் ப்ரஜ்ஞாநக⁴நோ ஹ்யாத்மா ப்³ரஹ்ம த்வம் சித்³க⁴நம் ததா² ।
த்வமாநந்த³க⁴நஶ்சாத்மா த்வம் விஜ்ஞாநக⁴ந: புமாந் ।
அநுபு³த்⁴ய பரம் தத்த்வமேதச்ச ப⁴வ முக்திபா⁴க் ॥ 2॥
அக²ண்டை³கரஸம் ப்³ரஹ்ம த்வம் ச சிந்மாத்ரபூருஷ: ।
அலிங்க³ஸ்த்வமநங்கா³த்மா த்வமராகோ³ நிரஞ்ஜந: ।
அநுபூ⁴ய பரம் தத்த்வமேதச்ச ப⁴வ முக்திபா⁴க் ॥ 3॥
தே³ஶகாலாதிக³ஸ்த்வம் சாநாத்³யந்தோऽக³ஶ்ச நி:ஸ்ப்ரு’ஹ: ।
அவிகார்யமரோऽகர்மா த்வமேவ ப்³ரஹ்ம கேவலம் ।
ஸம்விஜ்ஞாய பரம் தத்த்வமேதச்ச ப⁴வ முக்திபா⁴க் ॥ 4॥
அபே⁴த்³யஸ்த்வமநம்ஶோ ச நிர்ஜந்மமரணோऽவ்யய: ।
ஸ்வதந்த்ரஸ்த்வம் ஸ்வயஞ்ஜ்யோதிரமேயஸ்த்வம் ஸநாதந: ।
ஏதபு³த்³த்⁴வா பரம் தத்த்வம் விமுக்திம் நிர்விஶாநக⁴ ॥ 5॥
த்வமாநந்த³மய:ஸாக்ஷாத்புருஷோ ப்³ரஹ்ம சிந்மயம் ।
ஜ்யோதிர்மயஸ்த்வமாத்மா ச பு³த்³த்⁴வேத³ம் ப⁴வ முக்திபா⁴க் ॥ 6॥
காயத்ரயாச்ச பி⁴ந்நஸ்த்வமந்யஸ்த்வம் கோஶபஞ்சகாத் ।
அவஸ்தா²த்ரயஸாக்ஷீ த்வமேதபு³த்³த்⁴வைதி⁴ முக்திபா⁴க் ॥ 7॥
தோ³ஷக்ஷயவிநிர்முக்தோ பே⁴த³ரோக³விவர்ஜித: ।
அஜராபரிணாமஸ்த்வம் சைதபு³த்³த்⁴வைதி⁴ முக்திபா⁴க் ॥ 8॥
ஸர்வேஷாமந்தராத்மா யச்சாநாத்³யக்ஷரமவ்யயம் ।
அமேயம் பரமம் வஸ்து ப்³ரஹ்மாவாங்மநஸாஸ்பத³ம் ।
தத்³ப்³ரஹ்மைவ த்வமஸ்யங்க³ த்⁴யாயம்ஸ்தந்முக்திபா⁴க்³ப⁴வ ॥ 9॥
இதி ஏகாத³ஶோऽத்⁴யாய:ஸம்பூர்ண: ।

12ஆத்மாநுஸந்தா⁴நம்

Chapter XII Realisation of the Self

கு³ருருவாச ।
கச்சித்³விநஷ்டோ மோஹஸ்தே கச்சித்தே க³லிதம் ப⁴யம் ।
ஸாம்ப்ரதம் வத்ஸ ஸந்தே³ஹோ நிரஸ்த: கச்சிதே³வ தே ॥ 1॥

கச்சித்த்வம் ஸச்சிதா³நந்த³ஸ்வரூபே ஹ்யவதிஷ்ட²ஸே ।
இதா³நீமாத்மநோ யஸ்மாத்³ரஹஸ்யம் பரமம் மயா ।
வேதா³ந்தஸ்ய தவாக்²யாதம் ஸாரபூ⁴தம் த்ரயீநிதே: ⁴ ॥ 2॥
ஶிஷ்ய உவாச ।
ப⁴க³வந்நது⁴நாத்மாநம் கு³ரோ ஜாநாமி நிஶ்சிதம் ।
அஹமேவ ஸ்வயஞ்ஜ்யோதிரத்³வயம் சாவிகாரி ச ॥ 3॥
அரூபம் ஶாஶ்வதம் விஶ்வவ்யாபகம் கேவலம் விபோ⁴ ।
அக²ண்டை³கரஸம் ப்³ரஹ்ம தேஜோரூபமஹம் பரம் ॥ 4॥
ப்³ரஹ்மாஹம் ஸச்சிதா³நந்த³ம் ஶுத்³தோ⁴ऽஹமமரோऽவ்யய: ।
அமேயோ நிர்ப⁴யோऽகாலோ விரக்தோ க³திவர்ஜித: ।
அதே³ஹசித்தஸம்ப³ந்தோ⁴ நிஷ்கர்மாஹமதீந்த்³ரிய: ॥ 5॥
நமஸ்தே ப⁴க³வத்பாத³ த்வயாஹம் பரிரக்ஷித: ।
ஸம்ஸாரசக்ரதோ கோ⁴ராத் த்வத்ப்ரஸாதே³ந ஶாஶ்வத: ॥ 6॥
ஆநந்த³ஶ்சாம்ரு’தத்வம் ச ஸம்ஸித்³த⁴மது⁴நா ப்ரபோ⁴ ।
ஸந்தே³ஹாஜ்ஞாநஸம்மோஹா:ஸர்வே மே விலயம் க³தா: ।
ப்ரணாமா: கோடிஶ:ஸந்து ப⁴க³வஸ்தே த³யாநிதே⁴ ॥ 7॥
கு³ருருவாச ।
ய இமாம் மோக்ஷகீ³தாம் ச நித்யமேகாக்³ரமாநஸ: ।
ப்ரயதஶ்ச யுதோ ப⁴க்த்யா பட²நேவாநுதிஷ்ட²தி ॥ 8॥
உபதி³ஷ்டாநி ஸர்வாணி ஸோऽம்ரு’தத்வம் வ்ரஜேல்லகு⁴ ।
ஆநந்த³ம் ஶாஶ்வதம் சாபி பரமாம் ஶாந்திமவ்யயாம் ।
யத்ராஸ்தே ப்³ரஹ்மஜிஜ்ஞாஸா தத்ர ஸ்யு: ஶாந்திஸம்பத:³ ॥ 9॥
இதி த்³வாத³ஶோऽத்⁴யாய:ஸம்பூர்ண: ।
இதி ஸ்வாமீ ஶிவாநந்த³விரசிதா அத்³வைதவேதா³ந்ததத்த்வஜ்ஞஸாரத³ர்ஶகா
மோக்ஷகீ³தா ஸமாப்தா ।
ௐ ஶாந்தி: ஶாந்தி: ஶாந்தி: ॥

Thus ends Moksha Gita which gives the essence of

the Advaita Vedanta Philosophy.

Hari OM Tat Sat!

OM Shanti! Shanti!! Shanti!!!

